
           
P    R   A   V   I   L   N   I   K 

   o dodjeli priznanja u Sindikatu BH Telecoma 
 
 
           Član 1. 
 
Ovim Pravilnikom se određuju kriteriji za dodjelu priznanja u Sindikatu BH Telecoma. 
 

Član 2. 
 
Priznanja  u Sindikatu BH Telecoma su određena i imenovana sljedećim redom: 
 
 1.   Plaketa sa poveljom 
 2.   Povelja 
 3.   Zahvalnica 
 
 
KRITERIJI ZA DODJELU PRIZNANJA 
 
Plaketa sa poveljom 
 

Član 3. 
 

Plaketa sa poveljom dodjeljuje se isključivo članovima SBHT , kao nagrada za životno 
djelo u području sindikalne djelatnosti,  koji su : 
 

- svojim dugogodišnjim radom dali nemjerljiv doprinos na afirmaciji SBHT i 
sindikalnog pokreta uopšte 

- obavljali dužnosti predsjednika OSO ili SBHT , najmanje dva izborna 
mandata, te iskazali samoinicijativu i odgovornost  u svom radu  

- bili aktivni učesnici organa SBHT i Saveza Samostalnih sindikata BiH 
- dali izuzetan doprinos kroz  komisije i pregovaračke timove OSO i SBHT 

 
 
Povelja 

 
Član 4. 

 
Povelja se dodjeljuje pojedincima i kolektivima za značajan doprinos u radu Sindikata 
BH Telecoma , a to su: 
 

- Aktivnim članovima u organizacionoj strukturi SBHT koji su kroz svoje 
aktivnosti predsjednika OSO ili SBHT dali koristan doprinos u radu 



- Aktivnim članovima  organa  i  komisija OSO , SBHT i Saveza samostalnih 
sindikata BiH   

- Pojedincima koji nisu članovi SBHT, a svojim radom kroz partnerske odnose 
su doprinijeli afirmaciji i uvažavanju SBHT i sindikalnog pokreta uopšte 

- Kolektivima , organizacijama i pojedincima koji su kroz saradnju sa SBHT 
pružili potporu  unapređivanju i plasmanu sindikalnih ideja  

- Organizacionim dijelovima i organima SBHT koji su postigli  najbolje 
rezultate kroz provedbu statutarnih odredaba SBHT i doslijednosti u 
materijalno- finansijskom poslovanju  

 
 

Zahvalnica 
 

Član 5. 
 
Zahvalnica se dodjeljuje: 
 

- aktivnim članovima  sindikata za nesebično zalaganje i aktivno učešće u 
            organima formiranim od strane  OSO i SBHT 
- članovima koji su dali značajan doprinos u radu sindikalne podružnice kao 

osnovnom obliku sindikalnog organizovanja 
- članovima sindikata koji su svojim radom doprinijeli uspješnom provođenju 

sindikalnih akcija humanitarne i socijalne prirode 
- pojedincima koji nisu članovi SBHT , a svojim radom su dali značajan 

doprinos na uzajamnoj saradnji i afirmaciji sindikalne ideje  
   

Član 6. 
 
Odluku o dodjeli navedenih priznanja donosi Centralni odbor SBHT. 
Priznanja se dodjeljuju povodom jubileja Dana osnivanja SBHT 19.05.2002.g., kao 
pravnog sljednika Sindikata PTT radnika BiH, a uručuju se : 
 

- na Kongresu SBHT 
- na skupštinama OSO 
- na Dan osnivanja SBHT 
- i ostalim manifestacijama u organizaciji OSO i SBHT 
 

Član 7. 
 
Prijedloge za dodjelu pomenutih priznanja daju: 
 
      -      članovi Centralnog odbora 
      -          Sindikalni odbori OSO  
      -          predsjednik SBHT 
 
Priznanja se mogu dodijeliti i posthumno. 



Predlagač za dodjelu priznanja je obavezan , uz prijedlog, dostaviti pismeno 
obrazloženje. 
 
MATERIJALNA   POMOĆ   DOBITNICIMA   PRIZNANJA 
 

Član 8. 
 
Materijalna pomoć se dodjeljuje isključivo pojedincima, članovima SBHT koji su 
dobitnici priznanja. 
 
                                                                   Član 9. 
 
Dobitniku  Plakete sa poveljom dodjeljuje se novčana nagrada u visini od 600,00 KM , a 
isplaćuje je Sindikat BH Telecoma. 
 
Dobitniku Povelje dodjeljuje se novčana nagrada u visini od  400 KM  , a isplaćuje je 
predlagač. 
 
Dobitniku Zahvalnice se dodjeljuje novčana nagrada u visini od 200 KM, a isplaćuje je 
predlagač.   

 
 

 
 
 
       CENTRALNI   ODBOR 
            12.03.2007.godine 


